
ᑐᓂᔭᐅᔪᖅ ᐅᑯᓄᖓ 

ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 
 

ᐃᒪᐃᓕᐅᕈᑕᐅᓂᐊᕐᓗᓂ 

 
ᑐᑭᓯᒋᐊᕈᑎᑐᐃᓐᓇᐅᓗᓂ: X     ᐃᓱᒪᓕᐅᕈᑕᐅᓗᓂ:   
 

ᐱᔾᔪᑎ:  ᑐᑭᓯᑎᑦᑎᒋᐊᕈᑎ ᐃᓚᔭᐅᓛᕐᓂᐊᕐᓂᖓᓂᑦ ᐊᓪᓕᕐᓇᖅ/ᑕᕐᕋᓕᑭᓴᐅᔭᑉ  (ᒫᓐᓇ ᐊᓪᓕᕐᓇᕐᒥᑦ 

ᑕᐃᔭᐅᓂᐊᓕᖅᑐᑦ) ᑎᑎᖅᑕᐅᓯᒪᔪᓄᑦ ᐆᒪᔪᑦ ᖃᑦᑏᓐᓇᕈᓗᐊᓛ ᕐᓂᐊᕋᓱᒋᔭᐅᔪᑦ ᒪᓕᑦᑐᒍ ᑎᑎᕋᖅᑕᐅᓯᒪᓂᖏᑦ 

ᐆᒪᔪᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᓕᖅᑐᑦ ᓴᐳᔾᔭᐅᓂᖏᑦ ᐱᖁᔭᖓᓂᑦ (SARA) ᐃᓱᒫᓗᒋᔭᐅᓕᕐᓗᑎᑦ 

ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᓕᕐᓂᖏᓐᓄᑦ. 
 
ᖃᓄᐃᓕᐅᕈᑕᐅᖃᑦᑕᖅᓯᒪᓂᑯᑦ: 

ᒪᓕᑦᑐᒍᓕ ᑕᐃᒪ 3.0 ᑲᑎᖅᓱᖅᑕᐅᓯᒪᔪᑦ ᑎᑎᕋᖅᑕᐅᖃᓯᐅᔾᔭᐅᓂᖓᓄᑦ ᐊᐅᓚᓂᖓ, ᐃᒪᕐᒥᐅᑕᓕᕆᔨᒃᑯᑦ 

ᑐᓴᖅᑎᑦᑎᕗᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ ᑲᑎᒪᔩᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᔪᑦ ᐆᒪᔪᑦ 

ᓴᐳᔾᔨᔨᖏᑦ ᑲᓇᑕᒥ (COSEWIC)−ᒃᑯᑦ ᖃᐅᔨᓴᖅᓯᒪᔭᕇᖅᑕᖏᑦ ᑲᑎᒪᔨᕐᔪᐊᒃᑯᑦ ᑐᓴᐅᒪᖁᓪᓗᒋᑦ 

ᖃᓄᐃᓕᐅᕈᑎᒋᔭᐅᓕᕐᒪᖔᑕ ᖃᐅᔨᓴᕈᑏᑦ .   

 

ᑎᑎᕋᖅᑕᐅᖃᓯᐅᔾᔭᐅᔪᓐᓇᕐᓂᖏᑦ ᐊᒥᓱᑦ ᑖᒃᑯᐊ ᐆᒪᔪᑦ ᐱᔭᕇᖅᑕᐅᓇᓱᐊᕐᓂᖏᓐᓄᑦ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᕈᑎᐅᔪᖅ ᓄᓇᕕᒻᒥ ᐃᒪᖓᑕ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᔾᔨᐸᓗᒋᒐᔭᖅᑕᖓ ᐱᔭᕇᖅᓯᒪᔪᖅ ᓄᓇᕘᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 2008−ᖑᑎᓪᓗᒍ ᐱᔭᕇᖅᑕᐅᓚᐅᖅᓯᒪᔪᖅ.  ᓂᕆᐅᒋᓯᒪᓪᓗᑎᒍ 

ᑕᐃᒫᓪᓗᐊᖑᕗᖅ ᓄᓇᕕᒃ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᐅᔪᖅ ᐱᔭᕇᖅᑕᐅᔪᓐᓇᕐᒪᑦ ᑕᖅᑭᑦ 

ᐱᖓᓲᔪᖅᑑᓕᖅᑐᓂᑦ, ᐱᔪᓐᓇᖅᓯᒐᔭᖅᑐᒃᓴᐅᕗᖅ ᒫᓐᓇᕈᓗᒃ ᓯᕗᒧᐊᓪᓗᑕ ᑎᑎᖅᑐᖅᑕᐅᓂᖏᑦ 

ᐃᓱᒪᓕᐅᕈᑎᒋᔭᐅᒐᔭᕐᒪᑕ ᐊᒥᓱᑦ ᐆᒪᔪᑦ ᓴᐳᔾᔭᐅᓕᕐᓗᑎᑦ.  ᓄᓇᕗᒥ, ᐊᓪᓕᕐᓇᑦ ᖃᑦᑏᓐᓇᐅᒐᓗᐊᖅᑐᑎᑦ 

ᑕᑯᔭᐅᕙᑦᑐᑦ ᕿᑭᖅᑖᓘᑉ ᑲᓛᖡᓪᓗ ᓄᓇᑦᑕ ᐃᒪᖓ ᐃᑭᖓᓂ ᐊᒻᒪᓗ ᓛᕙᑐᐊᕆᑉ ᐃᒪᖓᓂ ᐊᐅᔭᐅᓕᕋᐃᒻᒪᑦ.  

ᑖᒃᑯᐊ ᐆᒪᔪᑦ ᐃᖃᓗᒐᓱᐊᖅᑕᐅᕙᙱᒃᑲᓗᐊᖅᑎᓪᓗᒋᑦ ᓂᕿᒋᔭᐅᓂᐊᕐᓗᑎᑦ, ᐃᓚᔭᐅᓐᓂᕋᓗᐊᕈᑎᑦ 

ᑎᑎᖅᑕᐅᓯᒪᔪᑦ ᐆᒪᔪᑦ ᖃᑦᑏᓐᓇᕈᓗᐊᓛᓕᕐᓂᖏᓐᓄᑦ ᒪᓕᑦᑐᒍ ᐆᒪᔪᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᓕᖅᑐᑦ 

ᓴᐳᔾᔭᐅᓂᖏᑦ ᐱᖁᔭᖓᓂᑦ (SARA) ᐊᑦᑐᐃᓂᖃᓗᐊᕌᓗᒃᑲᔭᙱᑦᑐᖅ ᐊᒥᓱᓄᑦ ᓄᓇᕗᒥᐅᑕᕐᓄᑦ.  ᑖᒃᑯᐊ ᐆᒪᔪᑦ 

ᐃᓛᓐᓂᒃᑯᑦ ᐃᖃᓗᒃᑕᐅᓲᑦ ᐃᖃᓗᒐᓱᐊᖅᑎᓄᑦ ᐱᔮᖅᑰᙱᑦᑐᒃᑯᑦ ᓄᓇᕗᑦ ᐃᒪᖏᓐᓂ.  ᐃᓕᔭᐅᒍᓂ 

ᐃᓱᒫᓗᒋᔭᐅᓕᕐᓗᓂ ᐆᒪᔪᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᓕᖅᑐᑦ ᓴᐳᔾᔭᐅᓂᖏᑦ ᐱᖁᔭᖓᓂᑦ (SARA) 

ᐊᐅᓚᑦᑎᓂᕐᒧᑦ ᐊᒥᓱᕈᕆᐊᖅᑕᐅᑎᓐᓇᓱᐊᕐᓗᒋᑦ ᐊᒥᓲᓂᖏᑦ ᐸᕐᓇᐅᑎᓕᐅᕆᐊᓖᑦ, ᑭᓯᐊᓂᓕ 

ᑐᖁᑕᐅᒋᐊᖃᙱᑦᑑᑲᐅᑎᒋᒐᔭᙱᓚᖅ, ᐋᓐᓂᖅᑕᐅᖃᑦᑕᙱᓪᓗᑎᑦ ᐅᕝᕙᓘᓐᓃᑦ ᐸᕝᕕᓴᒃᑕᐅᓗᑎᑦ ᑖᒃᑯᐊ 

ᐆᒪᔪᑦ. 

 
ᐊᓪᓕᕐᓇᖅ/ᑕᕐᕋᓕᑭᓴᐅᔭᖅ 

ᐊᓪᓕᕐᓇᖅ/ᑕᕐᕋᓕᑭᓴᐅᔭᖅ ᑲᓇᑕᑉ ᑲᓇᓐᓇᖓᑕ ᐃᒪᖓᓂᕐᒥᐅᑕᒃᓴᔭᐅᕗᖅ, ᐊᐃᔅᓛᓐ−ᑉ ᓂᒋᐊᓂ ᐃᓐ ᒋᓕᔅ 

ᐃᑭᖓᓄᑦ ᑲᓇᑕᑉ ᑲᓇᓐᓇᖓᓂ ᐃᒪᖓᓂ ᐊᒻᒪᓗ ᑲᓛᖡᑦ ᓄᓈᓐᓂ ᑎᑭᑦᑐᒍ ᓂᒋᐊᓄᑦ ᑭᐅᕈᓚᐃᓇ 

ᐱᖓᓐᓇᖓᓂ ᑲᓇᑕᑉ ᒥᐊᓕᒐᐃᓪᓗ ᐃᒪᖓᓂ ᑲᓇᓐᓇᖅᐸᓯᖓᓂ.  ᑕᕐᕋᓕᑭᓴᐅᔭᐅᓪᓗᓂ ᑎᒥᖓ ᐊᒻᒪᓗ ᑐᓄᐊ 

ᓈᖓᓗ ᓵᑦᑑᓪᓗᓂ (ᐊᔾᔨᙳᐊᖅ 1).  ᐊᔾᔨᐅᙱᓛᖅ ᖃᐅᔨᔭᒃᓴᐅᓪᓗᓂ ᑖᓐᓇ ᐆᒪᔪᖅ ᐊᓯᖏᓐᓂᑦ ᐊᓪᓕᕐᓇᕐᓂᑦ 

ᑲᓇᑕᑉ ᐃᒪᖏᓐᓂ 11-19 ᓇᐸᕈᑕᖏᑦ ᑕᑭᔪᑦ ᕿᑎᐊᒍᑦ ᑐᓄᖓᑕ ᐊᒻᒪᓗ ᐸᒥᐅᖓᓅᖓᓪᓗᑎᑦ. 

 

ᓱᑯᑦᑎᐊᓃᓐᓂᖏᑦ  

ᒪᓕᑦᑐᒋᑦ ᖃᐅᔨᓵᑦ ᑐᑭᓯᒋᐊᕈᑎᖏᑦ ᑐᓄᕕᐊᓂ 60o 30’N ᖃᐅᔨᓵᒥᓃᑦ 1999-2009, ᐊᓪᓕᕐᓇᑦ ᕿᑭᖅᑖᓘᑉ 

ᐃᒪᖓᓃᓲᑦ, ᕿᑭᖅᑖᓘᑉ ᑲᓛᖡᓪᓗ ᐃᒪᖓᑕ ᐃᑭᖏᓐᓂ ᐊᒻᒪᓗ ᑕᓯᐅᔭᕐᔪᐊᕐᒥ/ᐅᖓᕙᑉ ᐃᒪᖓᓂ 

ᖃᑦᑏᓐᓇᐅᓪᓗᑎᑦ ᐊᒥᓲᓂᖅᓴᐅᓪᓗᑎᓪᓕ ᓂᒋᐊᓂᒋᐊᖅ.  ᑎᑎᕋᖅᑕᐅᓯᒪᔪᑦ ᖃᑦᑏᓐᓇᐅᕗᑦ ᐱᑕᖃᕆᐊᖓᓂᑦ 

ᑐᓄᕕᐊᓂ 68oN ᐊᒻᒪᓗ ᐱᖓᓐᓇᖓᓂ 74oW, ᑕᐅᕙᓃᓐᓂᖅᓴᐅᓂᖏᓐᓄᖅᑲᐃ 

ᐅᑭᐅᖅᑕᖅᑐᒋᐊᕐᒥ−ᐃᓱᐊᓅᖓᓛᕆᓪᓗᓂᒋᑦ ᐆᒪᔪᑦ ᑲᓇᑕᒥ.  ᓄᓇᕗᒥᓕ, ᐊᓪᓕᕐᓇᖅ ᑲᖏᖅᑐᒑᐱᑉ 

ᐅᖓᑖᓅᖅᐸᖏᑦᑐᖅ (ᐊᔾᔨᙳᐊᖅ 2). 

 
ᓇᔪᒐᖏᑦ  

ᐊᓪᓕᕐᓇᑦ ᓇᓂᔭᐅᒍᓐᓇᓲᑦ ᐃᖅᑲᓕᓐᓂᑦ ᑲᓇᑕᒥ 18-1400 ᒦᑕᓂᑦ, ᐃᒪᖓᓂ ᐊᒻᒪᓗ ᓇᔪᓲᖑᓪᓗᓂ 

ᐊᔾᔨᒌᙱᑦᑑᑎᓂᑦ ᓲᕐᓗ ᓯᐅᕋᓕᒻᒥᑦ, ᓱᕋᒃᓯᒪᔪᓂᑦ ᓴᐅᓐᓇᓂᑦ, ᐅᔭᕋᓛᓕᓐᓂᑦ, ᑐᐊᐸᓕᓐᓂᑦ ᐊᒻᒪᓗ ᒪᕐᕋᓕᒻᒥᑦ.  
 

 
 

ᐊᔾᔨᙳᐊᖅ 1: ᐊᓪᓕᕐᓇᖅ ᐊᕐᓇᖅ ᒍᕌᓐᑦ ᐃᒪᖓᓂ 11 ᓯᐊᓐᑕᒦᑕᑦ ᒪᓐᓂᒦᙶᕋᑖᖅ ᐊᕐᓇᖅ. 

 
 

ᑎᒥᖏᑕ ᖃᓄᐃᑦᑑᓂᖏᑦ  

ᐊᓪᓕᕐᓇᑦ ᓲᕐᓗ ᐊᐅᒃᑕᔫᖑᔮᖅᑐᖅᑎᑐᑦ ᑎᒥᓖᑦ ᐊᖏᑎᒋᒍᓐᓇᕐᓂᖏᑦ, ᐱᕈᓲᖑᓂᖏᑦ ᐊᒻᒪᓗ ᐊᖏᓂᖏᑦ 

ᐃᓐᓇᕈᖅᑎᓪᓗᒋᑦ ᐊᒻᒪᓗᑦᑕᐅᖅ ᑎᒥᖏᑕ ᖃᓄᐃᑦᑑᓂᖏᑦ ᐊᔾᔨᒌᙱᑦᑐᒡᒍᑕᐅᕗᑦ ᐊᒻᒪᓗ ᐊᑦᑐᖅᑕᐅᓲᖑᓪᓗᑎᑦ 

ᖃᓄᐃᑦᑑᓂᖏᑦ ᓇᔪᒐᖏᑕ ᐱᓪᓗᒋᑦ.   ᐊᓪᓕᕐᓇᑦ ᓂᕆᓲᑦ ᓲᕐᓗ ᒥᑭᔪᓂᑦ ᐃᖃᓗᓐᓂᑦ, ᐳᔾᔫᑎᓂᑦ, 

ᑭᖑᖅᐸᓐᓂᑦ, ᐊᒥᒡᒍᖅ, ᖁᐱᕐᕈᖅ ᐊᒻᒪᓗ ᑭᖑᑦ.  ᐃᓐᓇᕈᓲᑦ 11 ᐊᕐᕌᒍᑦ ᐊᓂᒍᕋᐃᒻᒪᑕ ᐊᒻᒪᓗ ᕿᑐᕐᖏᐅᓲᑦ 

ᐊᕐᕌᒍᓕᒫᑦ.     

 

ᐊᒥᓲᓂᖏᑦ ᐊᒻᒪᓗ ᓱᑲᓐᓂᖏᑦ 

ᐊᒥᓲᓂᖏᑕ ᖃᑦᑏᓐᓇᐅᓛᕆᕙᑦᑕᖏᑦ ᓇᓚᐅᒃᑖᖅᑕᐅᓯᒪᔪᑦ ᕿᑭᖅᑕᓘᑉ ᐃᒪᖓᓂ/ᕿᑭᖅᑖᓘᑉ ᑲᓛᖡᑦ ᓄᓇᑦ 

ᐃᑭᖏᓐᓂᒃ/ᐅᖓᕙ ᐃᒪᖓᓂᑦ ᐊᒥᓲᓂᖏᑦ ᒪᓕᑦᑐᒋᑦ ᐃᒪᓐᓇᐸᓘᕗᑦ 1.5 ᒥᓕᐊᓐ. 

 

ᐊᑦᑕᕐᓇᕈᑏᑦ ᐊᒻᒪᓗ ᑭᓪᓕᖃᖅᑎᑦᑎᔪᑦ ᐱᔾᔪᑏᑦ 

ᐊᓪᓕᕐᓇᑦ ᓇᒥᕈᓘᔮᓘᕐᓂᖏᓐᓄᑦ, ᐱᔭᐅᓲᖒᕗᑦ ᐱᔮᖅᑰᙱᑦᑐᒃᑯᑦ ᐃᖃᓗᓐᓂᐊᖅᑎᒃᑯᓐᓄᑦ ᑲᓇᑕᒥ.  

ᐃᖃᓗᓐᓂᐊᖅᑕᐅᒍᑎᑦ ᑕᐃᒪ ᐊᑦᑕᕐᓇᕈᑕᐅᓛᖑᒐᔭᖅᑐᖅ ᐊᑐᐃᓐᓇᐅᒪᓪᓗᑎᓪᓗ ᑐᑭᓯᒋᐊᕈᑏᑦ.  ᐊᓯᖏᑦ 

ᑭᓪᓕᖃᖅᑎᑦᑎᒍᓐᓇᖅᑐᑦ ᐱᔭᐅᓗᑎᑦ ᐊᓯᖏᓐᓄᑦ ᐃᒪᕐᒥᐅᑕᓄᑦ ᐆᒪᔪᕐᓄᑦ ᓂᕆᔭᐅᖃᑦᑕᖅᑐᑎᑦ ᒪᓐᓂᖏᓪᓗ 

ᕿᒥᕐᓗᖃᙱᑦᑐᓄᑦ ᐊᒻᒪᓗ ᐃᖅᑲᕐᒥᐅᑕᓄᑦ ᐃᖃᓄᓐᓄᑦ, ᖃᐅᔨᔭᐅᓯᒪᓂᑯᑦ ᑐᑭᓯᒋᐊᕈᑎᖏᑦ ᓂᕆᓲᖑᔪᑦ 

ᑖᒃᑯᓂᖓ ᐱᑕᖃᙱᑦᑐᖅ.  ᐊᓯᔾᔨᕐᓂᖏᑦ ᐊᕙᑎᑉ, ᐱᓗᐊᖅᑐᒥᑦ ᐆᓇᕐᓂᖏᑦ, ᐊᑦᑐᐃᓂᖃᖅᓯᒪᒍᓐᓇᖅᐳᖅ 

ᓱᑯᑦᑎᐊᓃᓐᓂᖏᑦ ᐊᒥᓲᓂᖏᓐᓂᓪᓗ ᐊᓪᓕᕐᓇᑦ ᖃᐅᔨᓴᖅᑕᐅᓪᓚᑦᑖᓚᐅᖅᓯᒪᒐᓂ ᑭᓯᐊᓂ ᑕᒪᒃᑯᐊ. ᓄᓇᕗᒥᓕ, 

ᑖᒃᑯᐊ ᐆᒪᔪᑦ ᐱᔭᐅᓲᑦ ᐱᔮᖅᑰᙱᑦᑐᒥᑦ ᐅᑭᐅᖅᑕᖅᑐᒥ ᑭᖑᓐᓂᐊᖅᑎᒃᑯᓐᓄᑦ ᑲᓛᖡᑦ 

ᖃᓕᕋᓕᓐᓂᐊᖅᑎᖏᓐᓄᑦ.  ᐊᓪᓕᕐᓇᑦ ᐅᖃᐅᑕᐅᓚᐅᖅᓯᒪᙱᑦᑐᑦ ᓄᓇᕗᒥ ᐊᖑᔭᐅᔪᑦ ᖃᐅᔨᓵᖓᓂ. 

 

 
 

 

ᐊᔾᔨᙳᐊᖅ 2:  ᓱᑯᑦᑎᐊᓃᓐᓂᖏᑦ ᐊᓪᓕᕐᓇᑦ ᑲᓇᑕᑉ ᐃᒪᖏᓐᓂᑦ ᐅᑭᐅᖅᑕᖅᑐᒥ ᓴᓂᒧᑦ ᓄᓇᙳᐊᕐᒥ 

ᓇᓗᓇᐃᒃᑯᑕᖓᓂ 60o 30’N ᒪᓕᑦᑐᒋᑦ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓵᖏᑦ (1999-2009).  

ᑐᖑᔪᖅᑐᑦ ᑎᑎᖅᓯᕕᐅᓯᒪᔪᑦ ᐊᓪᓕᕐᓇᑦ ᐱᔭᒥᓂᐅᓪᓗᑎᑦ ᑎᑎᖅᓯᒪᔪᑦ “x” ᓇᓗᓇᐃᒃᑯᑕᑦ 

ᐃᖃᓗᒐᓱᕝᕕᒥᓂᐅᓪᓗᑎᑦ, ᑭᓯᐊᓂᓕ ᐱᔭᒥᓂᐅᒐᑎᑦ ᐊᓪᓕᕐᓇᑦ.   

 
ᖃᐅᔨᒋᐊᕐᕕᖃᕐᓂᖅ ᐊᒻᒪᓗ ᐊᖏᖅᑕᐅᓂᖏᑦ:  

ᐃᒪᕐᒥᐅᑕᓕᕆᔨᒃᑯᑦ ᓴᖅᑮᓛᖅᑐᑦ ᑭᐅᔾᔪᑎᖏᑦ ᐅᖃᖅᓯᒪᔪᑦ ᐊᓪᓕᕐᓇᐃᑦ ᐱᓪᓗᒋᑦ 90 ᐅᓪᓗᐃᑦ 

ᐊᓂᒍᓚᐅᙱᓐᓂᖏᓐᓂᑦ ᖃᐅᔨᓴᖅᑕᐅᓚᐅᖅᑎᓪᓗᒍ ᐅᓂᒃᑳᓕᐊᖅ ᑐᓂᔭᐅᓯᒪᓕᖅᐸᑦ ᒥᓂᔅᑕᒧᑦ ᑖᒃᑯᓄᖓ 

ᑲᑎᒪᔩᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᔪᑦ ᐆᒪᔪᑦ ᓴᐳᔾᔨᔨᖏᑦ ᑲᓇᑕᒥ (COSEWIC)−ᒃᑯᓐᓄᑦ.  ᑭᐅᔾᔪᑎ 

ᐅᓂᒃᑳᖅ ᐅᖃᖅᓯᒪᒐᔭᖅᑐᖅ ᖃᓄᖅ ᒥᓂᔅᑕᐅᔪᖅ ᐱᓕᕆᐊᖃᕐᓂᐊᕐᒪᖔᕐᒥᑦ ᑲᑎᒪᔩᑦ 

ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᔪᑦ ᐆᒪᔪᑦ ᓴᐳᔾᔨᔨᖏᑦ ᑲᓇᑕᒥ (COSEWIC)−ᒃᑯᑦ ᖃᐅᔨᓵᖑᓯᒪᔭᖏᓐᓄᑦ ᐊᒻᒪᓗ, 

ᐱᔪᓐᓇᕐᓂᓕᒫᓂ ᒪᓕᓪᓗᒍ, ᖃᖓᒃᑯᑦ ᖃᓄᐃᓕᐅᕈᑎᖃᖃᑦᑕᕐᓂᐊᕐᒪᖔᕐᒥᑦ ᐸᕐᓇᐅᑎᓕᐅᖅᓯᒪᓗᑎᑦ. 

 

ᑎᑎᖅᑕᐅᒍᓐᓇᕐᓂᖏᑦ ᐊᒥᓱᑦ ᐆᒪᔪᑦ ᐅᑕᖅᑭᕗᑦ ᐱᔭᕇᖅᑕᐅᓂᖓᓂᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᑉ ᓄᓇᕕᒃ 

ᐃᒪᖓᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᔾᔨᐸᓗᒋᒐᔭᖅᑕᖓ ᐃᔭᕇᖅᑕᐅᓯᒪᔪᖅ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ 

2008-ᖑᑎᓪᓗᒍ.  ᓂᕆᐅᒃᑲᑦᑕ ᓄᓇᕕᒻᒥ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᐅᔪᖅ ᐱᔭᕇᖅᑕᐅᒍᓐᓇᕐᓂᐊᕋᓱᒋᓪᓗᒍ 

ᑕᖅᑭᑦ ᐱᖓᓲᔪᖅᑑᓂᐊᖅᑐᓂᑦ, ᐱᓴᕋᐃᒍᓐᓇᕐᓂᓕᒫᑦᑎᓐᓂᑦ ᓯᕗᒧᐊᑦᑎᓐᓇᓱᐊᕐᓂᐊᖅᑕᕗᑦ ᖃᐅᔨᒋᐊᕐᕕᖃᕈᑏᑦ 

ᑐᓴᕆᐊᕐᓗᑕ ᑖᒃᑯᐊ ᐆᒪᔪᐃᑦ ᐱᓪᓗᒋᑦ. 

 

ᐃᒪᕐᒥᐅᑕᓕᕆᔨᒃᑯᑦ ᐸᕐᓇᒃᑐᑦ ᐅᐸᓗᖓᐃᔭᐃᓂᐊᕐᒪᑕ ᑐᓴᕆᐊᕐᕕᖃᕐᓂᕐᒧᑦ ᑎᑎᖅᑲᓂᑦ ᑲᑐᔾᔭᐅᒐᔭᖅᑐᑦ ᓄᓇᕘᒥ 

ᓄᓇᓕᖏᓐᓄᑦ ᐊᒻᒪᓗ ᐃᖃᓗᓕᕆᕙᒃᑐᓄᑦ ᖃᐅᔨᒪᓇᑦᑎᐊᖁᓪᓗᒍ ᐆᒪᔪᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᓕᖅᑐᑦ 

ᑎᑎᕋᖅᑕᐅᓯᒪᓂᖏᑦ ᐆᒪᔪᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᓕᖅᑐᑦ ᓴᐳᔾᔭᐅᓂᖏᑦ ᐱᖁᔭᖓᓂᑦ (SARA) 

ᑎᑎᖅᑕᐅᓯᒪᓂᖏᑦ ᐃᓱᒪᓕᐅᖑᑎᓪᓗᒍ ᐃᓱᒪᒃᓴᖅᓯᐅᕈᑎᖃᖅᓯᒪᒐᓗᐊᕐᒪᖔᖅ ᖃᐅᔨᒪᑦᑎᐊᕐᓗᑕ ᐃᓄᐃᑦ 

ᑕᐅᑦᑐᖏᓐᓂᑦ ᐅᖃᐅᓯᖏᓐᓂᓪᓗ ᓈᓚᒃᓯᒪᓗᑎᑦ. ᑐᓴᖅᑎᒃᑲᔭᖅᑕᕗᑦ ᐸᖕᓂᖅᑑᖅ, ᕿᑭᖅᑕᕐᔪᐊᖅ ᐊᒻᒪᓗ 

ᑲᖏᖅᑐᒑᐱᑉ ᐆᒪᔪᕐᓂᐊᖅᑎᖏᑦ ᓇᓗᓇᐃᖅᑕᐅᒐᔭᕐᒪᑦ ᖃᓄᑎᒋ ᐱᓕᕆᖃᑕᐅᒍᒪᒐᔭᕐᒪᖔᑕ ᑖᒃᑯᐊ ᐆᒪᔪᑦ 

ᐱᓪᓗᒋᑦ.  ᑐᑭᓯᒋᐊᕈᑎᓂᑦ ᑎᑎᕋᖅᓯᒪᔪᓂᑦ ᑎᑎᕋᕋᔭᖅᑐᒍᑦ ᐃᓄᒃᑎᑑᓕᖅᓱᖅᑕᐅᒐᔭᖅᑐᓂ ᐊᒻᒪᓗ 

ᑐᓂᐅᖅᑲᖅᑕᐅᓗᑎᑦ ᑖᒃᑯᓄᖓ ᓄᓇᓕᐅᔪᓄᑦ.  ᐃᓄᐃᑦ ᐅᖃᐅᓯᒃᓴᖏᓐᓂᑦ ᑐᓂᓯᒍᓐᓇᖅᑐᑦ ᐃᕐᖐᓐᓇᖅ 

ᖃᕋᓴᐅᔭᒃᑯᑦ ᑎᑎᖅᑲᓕᐅᕐᓗᑎᓪᓘᓐᓃᑦ.  ᐅᖃᐅᓯᕆᔭᐅᔪᑦ ᑐᓴᕆᐊᕐᕕᖃᖅᑎᓪᓗᑕ ᐊᒻᒪᓗ ᑎᑎᖅᑲᑎᒍᑦ 

ᐊᑐᖅᑕᐅᒐᔭᖅᑐᑦ ᒥᓂᔅᑕᒧᑦ ᐃᓱᒪᓕᐅᕈᑕᐅᓗᓂ ᐱᖁᔭᖅᑎᒍᑦ ᓴᐳᒻᒥᔭᐅᓕᕐᓗᑎᑦ ᑖᒃᑯᐊ ᐊᒥᓲᓂᖏᑦ 

ᖃᑦᑏᓐᓇᕈᓗᐊᖅᑕᐃᓕᒪᖁᓪᓗᒋᑦ. 

 

ᓇᓗᓇᐃᖅᓯᕕᐅᒍᒪᔪᒍᑦ ᑲᑎᒪᔨᓄᑦ ᐅᑉᐱᕈᓱᒻᒪᖔᑕᓘᓐᓃᑦ ᐅᑉᐱᕈᓱᙱᒻᒪᖔᑕᓘᓐᓃᑦ ᐃᒪᕐᒥᐅᑕᓕᕆᔨᒃᑯᑦ 

ᑐᓴᕆᐊᕐᕕᖃᕆᐊᖃᕐᒪᖔᑕ ᑲᑎᒪᑎᑦᑎᓂᒃᑯᑦ ᓄᓇᓕᓐᓂ ᑖᒃᑯᐊ ᐆᒪᔪᑦ ᐃᓱᒪᒋᒋᐊᖅᑐᒍ ᑖᒃᑯᐊ ᐆᒪᔪᑦ 

ᑎᑎᕋᖅᑕᐅᓯᒪᙱᑦᑎᓪᓗᒋᑦ ᓄᓇᕗᒥ ᐊᖑᔭᑦ ᖃᐅᔨᓵᖏᓐᓂᑦ ᐊᒻᒪᓗ ᐃᖃᓗᒐᓱᐊᖅᑕᐅᒍᓐᓇᕐᓂᐊᖅᑐᑎᑦ ᓱᓕᑦ 

ᑎᑎᖅᑕᐅᖃᓯᐅᔾᔭᐅᒐᓗᐊᖅᑎᓪᓗᒋᑦ ᐆᒪᔪᑦ. 

 

ᐊᖏᖅᑕᐅᓂᖏᑦ 

ᑐᓴᕆᐊᕐᕕᖃᕐᓇᐅᔪᖅ ᐊᓂᒍᓚᐅᖅᑎᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᑲᑎᒪᔨᓄᑦ ᑐᓂᓯᒐᔭᖅᑐᑦ ᓇᐃᓈᖅᓯᒪᔪᓂᑦ 

ᓄᓇᓕᓐᓂ ᐊᒻᒪᓗ ᐃᖃᓗᓕᕆᕙᒃᑐᓂᑦ ᑭᐅᔾᔪᑎᖏᓐᓂᑦ ᑎᑎᖅᑕᐅᖃᓯᐅᔾᔭᐅᓂᖓᓂᑦ ᐊᓪᓕᕐᓇᑦ ᐊᒻᒪᓗ 

ᓇᓗᓇᐃᖅᓯᓗᑎᑦ ᖃᓄᖅ ᒥᓂᔅᑕᐅᔪᖅ ᐊᑐᓕᖁᔨᒐᔭᕐᒪᖔᖅ ᑲᑎᒪᔨᓄᑦ.  ᑐᓴᕆᐊᕐᕕᖃᕋᔭᖅᑐᑦ ᑭᓯᐊᓂ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᐅᔪᖅ ᓄᓇᕕᑉ ᐃᒪᖓᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐊᖏᖃᑎᒌᒍᑕᐅᒐᔭᖅᑐᖅ ᐱᔭᕇᖅᓯᒪᓕᖅᐸᑦ. 
 

ᐅᐸᓗᖓᐃᔭᐃᔪᖅ:  

ᓵᒻ ᓯᑏᕙᓐᓴᓐ, ᐆᒪᔪᑦ ᐊᒥᓲᓂᖏᑦ ᖃᑦᑏᓐᓇᕈᑐᐃᓐᓇᕆᐊᖃᕐᓂᖏᓐᓄᑦ ᖃᐅᔨᓴᖅᑎ, ᐃᒪᕐᒥᐅᑕᓕᕆᔨᒃᑯᑦ, 

ᑭᕙᓪᓕᕐᒧᑦ ᐊᒻᒪᓗ ᐅᑭᐅᖅᑕᖅᑐᑉ ᐊᕕᑦᑐᖅᓯᒪᓂᖓᓄᑦ, ᕕᓂᐱᒡ 
 
ᐅᓪᓗᖅ: 01 ᐋᒡᒌᓯ 2012  

ᖃᐅᔨᓵᑉ ᓇᐃᓈᖅᑕᐅᓯᒪᓂᖏᑦ − ᒪᐃ 2012 

 

ᐊᑎᖓ 

ᐊᓪᓕᕐᓇᖅ 

  

ᖃᐅᔨᓴᖅᑕᐅᑎᓪᓗᒍ ᐊᑎᖓ 

ᐊᒻᕙᓚᐃᕋᔭ ᕋᑎᐊᑕ 

 

ᖃᓄᐃᓕᖓᓂᖓ  

ᐃᓱᒫᓘᑎᒋᔭᐅᓗᑎᑦ ᐊᒥᓲᓂᖏᑦ 
  

ᐱᔾᔪᑎᖓ ᑕᐃᒪᓐᓇ ᐃᓕᓴᕆᔭᐅᓕᕐᓗᓂ 

ᑖᒃᑯᐊ ᓱᒃᑲᐃᑦᑐᒥᑦ ᐱᕈᓲᑦ, ᐃᓐᓇᕈᕐᓇᓵᓲᑦ ᐃᖃᓗᑦ ᖃᑦᑏᓐᓇᕈᖅᓯᒪᒻᒪᕆᒻᒪᑕ ᐊᒥᓲᓂᖏᑦ ᖃᓪᓗᓈᓂ ᓱᑯᑦᑎᐊᓃᓐᓂᖏᑦ, ᐊᒻᒪᓗ 

ᐅᖓᓯᓪᓕᕙᓪᓕᐊᑐᐃᓐᓇᖅᑐᑎᑦ.  ᖃᓪᓗᓈᓂ ᖃᑦᑏᓐᓇᕈᖅᐸᓪᓕᐊᑐᐃᓐᓇᖅᑐᑦ ᐃᖃᓗᒃᑕᐅᓇᓱᐊᖅᑐᑦ ᐊᓯᖏᑦ 

ᐱᖃᓯᐅᔾᔭᐅᙲᓐᓇᕐᓂᖅᓴᐅᕙᓕᕋᓗᐊᖅᑎᓪᓗᒋᑦ.  ᐊᔾᔨᒋᙱᑦᑐᒍᓕ ᑭᓯᐊᓂ, ᐊᒥᓲᓂᖏᑦ ᐃᓐᓇᐅᓂᖅᓴᐃᑦ ᐅᑭᐅᖅᑕᖅᑐᒥ 

ᐊᒥᓱᕈᖅᐸᓪᓕᐊᓯᒪᔪᑦ, ᐊᒥᓱᕈᖅᐸᓪᓕᐊᓪᓗᑎᑦ ᖃᐅᔨᔭᒥᓃᑦ ᖃᐅᔨᓵᕐᒥ (1970−ᖏᓐᓂ).  ᑕᐃᒪᐃᒻᒪᑦ, ᐆᒪᔪᐃᑦ ᑖᒃᑯᐊ ᑕᒪᐃᓐᓂᑦ 

ᐊᒥᓲᓗᐊᕐᓂᖏᓐᓄᑦ ᓄᖑᓐᓂᐊᕋᓱᒋᔭᐅᙱᒃᑲᓗᐊᖅᑎᓪᓗᒋᑦ ᒫᓐᓇᐅᔪᖅ, ᖃᑦᑏᓐᓇᕈᖅᐸᓪᓕᐊᓕᕐᓂᖏᑦ ᐊᒻᒪᓗ ᐅᖓᓯᒌᓗᐊᓕᕐᓂᖏᑦ 

ᖃᓪᓗᓈᓂ ᐃᓱᒫᓗᒋᔭᐅᕗᖅ. 

 

ᓱᑯᑦᑎᐊᓃᓲᖑᓂᖏᑦ 

ᐅᑭᐅᖅᑕᖅᑐᑉ ᐃᒪᖏᓐᓂ, ᑲᓇᑕᑉ ᒥᐊᓕᒐᓪᓗ ᑲᓇᓐᓇᖓᓂ ᐃᒪᖓᓂ 

 

ᖃᓄᐃᓕᖓᓂᕆᓚᐅᖅᓯᒪᔭᖏᑦ 

ᐃᓕᓴᕆᔭᐅᓯᒪᔪᖅ ᐃᓱᒫᓘᑎᒋᔭᐅᓪᓗᑎᑦ ᖃᑦᑏᓐᓇᕈᖅᐸᓪᓕᐊᓂᖏᓐᓄᑦ ᒪᐃ 2012-ᖑᑎᓪᓗᒍ. 
 


